
C 
omezamos a ruta na praza de 
Vilarchán, un pequeno parque 
con columpios e mesas no que 

atopamos un cruceiro e un peto de áni-
mas. Camiñamos cara a Contixe, un ba-
rrio da parroquia de Mirón. Abandona-
mos o tramo asfaltado cando nos ache-
gamos á carballeira de Mirón. Tras cru-
zala, deseguido sairemos a un camiño 
de terra. O camiño condúcenos á Ponte 
de Almofrei tras unha pronunciada costa 
abaixo, por un camiño empedrado e 
esvaradío da época romana. A ponte 
data do século XVI. Foi construída en 
cantería e asentada sobre as rochas do propio río a 

máis de 10 metros de 
altura sobre o leito. O 
muíño xunto da ponte 
facía de maquía. O 
carreiro continúa cara 
á dereita ao alcanzar 
o muro dun pazo.  
Pasaremos por varios 
muíños pendentes de 
restauración, no curso 

alto do río Almofrei. Colleremos unha desviación á 
dereita por pista que nos conducirá á vila de Ponte 
Borela. Chegaremos a un tramo asfaltado e tomaremos 
á nosa esquerda para cruzar a vila e visitar a súa des-
tacada ponte medieval. Cruzamos a estrada e colle-
mos o camiño forestal xusto fronte a nós. Este camiño 
devólvenos tomando a senda ascendente cara ao alto 
do Monte Castelo. 
Vemos fronte a nós unhas formacións rochosas carac-
terísticas. A pista segue o tendido eléctrico ata a cima 
do outeiro onde teremos unhas boas vistas. O carreiro 
bordea cara á esquerda o Coto da Torre ata que alcan-
za unha pista á dereita que tomamos. Cando a pista de 
terra continúa en asfalto, temos que facer un xiro á 

esquerda cara a unha pequena car-
balleira, que atravesamos. Nesta 
zona atópase o foxo de lobos de As 
Brañeiras ou de Monte Castelo, que 
poderemos visitar. Continuamos por 
unha senda ata entrar noutra carba-
lleira que cruzaremos por camiños 
pouco definidos. Pasado un regato, 
alcanzamos a estrada. 
Seguimos uns centos de metros en 
dirección Cuspedriños ata que ato-
pamos á dereita unha pista ancha e 
ascendente en dirección ao monte 
Arcela. Desviarémonos para irnos 

achegando ao núcleo de Carballedo e Cuspedriños. Á 
esquerda alcanzamos unha pequea carballeira e, ao 

cruzala, atoparemos o 
camiño que leva ata o 
curro e carballeira de 
Cuspedriños, situado 
detrás da capela de 
Nosa Señora do Car-
me, entre carballos 
centenarios por unha 
zona habilitada con 
mesas e asadores. 

O mercado de Cuspedriños, en fronte da Igrexa, está 
composto de dúas naves maiores e unha menor a un 
lado da igrexa. Son de pedra para instalar postos indi-
viduais os días de mercado. O curro utilizábase como 
mercado de gando. Podemos botar 
unha ollada ao peto de ánimas á 
esquerda da igrexa. Deixamos atrás 
Cuspedriños camiñando entre fincas 
e prados, por camiños de terra para 
desviarnos costa abaixo ata cruzar a 
estrada. Camiñando uns metros 
chegamos a San Xurxo de Sacos, 
remate desta etapa.  

Comezo: Vilarchán 
 

Remate: San Xurxo de Sacos 
 

Distancia lineal: 20 km. 
 

Duración aprox.: 6 horas 
 

Dificultade: Media 
 

Altura máxima: 521 m 
Altura mínima: 214 m 

Acumul.: 704 m / 735 m 

2 Decembro 
Rural de Galicia (4ª) 

RURAL DE GALICIA, 3ª ETAPA 

www.carroucho.org 


